
Aireamhachd thar ionnsachaidh
Prionnsapalan agus cleachdadh

Tha dleastanas air luchd-teagaisg uile a bhith a’ toirt aireamhachd air adhart. Leis mar a tha cuideam nas
motha ga chur air aireamhachd do dhaoine 0ga, feumaidh luchd-teagaisg a bhith a’ planadh airson a bhith a’
dol thairis air sgilean aireamhachd tron sgoil agus a bhith gan daingneachadh.

Togail a’ Churraicealaim 1

Feumaidh a h-uile sgoil, agus na bhios ag obair comhla riutha, ro-innleachd a bhith aca airson déanamh cinnteach
gun ruig clann agus daoine oga irean ard ann an sgilean aireamhachd thar a’ churraicealaim. Bidh na ro-innleachdan
sin steidhichte air an aon tuigse a bhith aig an luchd-obrach uile mu mar a bhios clann agus daoine 6ga a’ deanamh
adhartas ann an aireamhachd agus mu dheagh ionnsachadh is teagasg ann an aireamhachd. Ma bhios iad a’ co-
obrachadh comhla ri daoine eile taobh a-staigh an roinn fhéin, me na trath bhliadhnaichean, sgoil, suidheachadh
obrach oigridh no colaiste, agus a’ co-obrachadh eadar roinnean, cuidichidh sin luchd-obrach gu bhith a’ lorg
chothroman air sgilean aireamhachd a thoirt air adhart agus a dhaingneachadh nan teagasg.

Dé tha a bhith aireamhachail a’ ciallachadh?

Tha a bhith aireamhachail gar cuideachadh gu bhith soirbheachail nar beatha laitheil agus a bhith feumail dhan t-
saoghal mun cuairt oirnn. Tha e a’ cur ri ar cothroman ann an saoghal na h-obrach agus a’ toirt dhuinn bunait air am
faod sinn togail tro ionnsachadh fad-beatha. Chan e a-mhain fo-sheata de mhatamataig a tha ann an aireamhachd; 's
e sgil beatha a tha ann cuideachd, a tha a’ buntainn agus a’ cur taic ri gach raon de dh’'ionnsachadh, agus mar sin a
tha a’ toirt cothrom do dhaoine 0ga ruighinn air farsaingeachd a’ churraicealaim.

Tha sinn aireamhachail ma thog sinn:

am misneachd agus comas ann an aireamhachd a leigeas leinn ceistean a fhreagairt, fiosrachadh a sgrudadh
agus co-dhunaidhean fiosraichte a dheanamh stéidhichte air aireamhachadh.

Bidh neach aireamhachail air sgilean bunaiteach a thogail agus a leasachadh, agus bidh e/i comasach air proiseasan
aireamhachd a chur an gniomh. A bharrachd air seo tha a bhith aireamhachail a’ toirt cothrom dhuinn air fiosrachadh
fhaighinn agus a mhineachadh, air aithneachadh dé tha comasach, diofar roghainnean a chothromachadh an aghaidh
a cheile agus co-dhunadh a dhéanamh mun roghainn as freagarraiche.

'S e sgil beatha, ionnsachaidh agus obrach a tha ann an aireamhachd. Tha sgilean aireamhachd a tha air an deagh
leasachadh a’ toirt cothrom do dhaoine 6ga a bhith nas misneachaile ann an suidheachaidhean soisealta agus
barrachd tlachd fhaighinn & grunn chur-seachadan. Air an adhbhar sin agus air moran adhbharan eile, tha pairt
cudromach aig a h-uile neach-teagaisg ann a bhith a’ cur ri sgilean aireamhachd chloinne agus a h-uile neach og.

Tha daoine aireamhachail a’ cur earbsa anns an fhiosrachadh, na bun-bheachdan agus na sgilean a tha iad air a
thogail agus tha iad an-comhnaidh a’ dol thairis orra agus &’ cur riutha. Bidh luchd-obrach uile, nuair a tha iad &’
cleachdadh aithrisean nan eodlasan agus builean airson ionnsachadh a phlanadh, a’ déanamh cinnteach gum bithear
a’ dol thairis a-rithist air na sgilean aireamhachd a chaidh a thogail aig na trath irean agus as deidh sin, agus gan
urachadh tron sgoil agus air adhart gu ionnsachadh fad-beatha.

Ciamar a tha na h-edlasan agus builean aireamhachd air an cur ri chéile?
Tha na h-edlasan agus builean aireamhachd air an cur ri cheile fo ochd cinn:

Tuairmseadh agus cruinneachadh

Aireamh agus proiseasan aireimh

Bloighean, bloighean deicheach agus ceudadan
Airgead

Uair

Tomhas

Data agus anailis

Beachdan coltachd agus mi-chinnt.

Bidh luchd-teagaisg eodlach air gach aon de na roinnean sin de dh’aireamhachd agus a’ faicinn mar a tha buaidh aca
air am beatha fhein. Bidh smaoineachadh air seo a’ cuideachadh luchd-teagaisg gu bhith a’ lorg chothroman airson
aireamhachd chloinne agus dhaoine 0ga a leasachadh.

Chan e Matamataig an cuspair agam. Ciamar a chuireas mi ri leasachadh sgilean
aireamhachd?

Do luchd-teagaisg fa leth anns na h-ard-sgoiltean agus do luchd-cleachdaidh eile, tha e a’ ciallachadh a bhith &’
faighneachd na ceist, ‘Ciamar a tha mi a’ coileanadh feumalachdan aireamhachd an luchd-ionnsachaidh a tha air mo
bheulaibh?’ Chan eil seo a’ ciallachadh gum bi thu a’ teagasg a h-uile ni a bhios neach-teagaisg matamataig a’
déanamh ach gum bi thu a’ smaoineachadh air na h-edlasan matamataigeach as urrainn dhut a thoirt do na daoine
0ga. Bidh a’ bhuaidh as motha aige air luchd-ionnsachaidh ma bhios luchd-cleachdaidh uile, anns gach arainneachd
ionnsachaidh, a’ toirt a-steach eodlasan aireamhachd saidhbhir mar phairt dem programan ionnsachaidh bho latha gu
latha.

Dh'fhaodadh tu toiseachadh le bhith a’ faighneachd dé an ire gu bheil thu a cheana a’ toirt edlasan aireamhachd don
luchd-ionnsachaidh. Mar chiad cheum, 's docha gum bi thu ag iarraidh smaoineachadh air far a bheil pairt aig
aireamhachd anns na roinnean den churraicealaim sa bheil thusa an sas. A bheil am program agad a’ gabhail a-
steach tuairmseadh, tomhas, cleachdadh agus a bhith a’ déanamh an fheum as fhearr de thide no ag obrachadh a-
mach airgead? A bheil leughadh fiosrachaidh bho chlaran agus chlaran-ama sa phrogram, no mineachadh air
toraidhean ghniomhan? Ma tha, agus ma tha thu a’ cur cuideam air a seo agus a’ togail air anns na gniomhan
ionnsachaidh agad, tha thu a’ cur gu mor ri leasachadh aireamhachd an luchd-ionnsachaidh uile.

Co ris athaionnsachadh agus teagasg eifeachdach ann an aireamhachd coltach?

Tha na h-edlasan agus builean a’ toirt air adhart, agus a’ cur taic ri, ddighean ionnsachaidh is teagaisg éifeachdach a
bhrosnaicheas uidh chloinne agus dhaoine dga agus a dh’ardaicheas an comas cruthachaidh agus an innleachdas.

Bidh arainneachd shaidhbbhir, thaiceil a’ gabhail a-steach measgachadh sgileil de dhoighean-obrach eadar-
dhealaichte, nam measg:

ionnsachadh gniomhach agus cluich a bhios air a phlanadh airson adhbhar

a bhith a’ toirt air adhart comas freagairt cheistean

a bhith a’ toirt air adhart subailteachd inntinn

a bhith gu tric ag iarraidh air a’ chloinn an smuaintean a mhineachadh

teacsaichean agus eolasan air a bheil clann agus daoine 0ga eolach agus aig a bheil buntanas rim beatha

a bhith a’ cleachdadh teicneodlas ann an doigh fthreagarrach agus éifeachdach

a bhith a’ togail air prionnsapalan Measadh airson lonnsachadh, a’ gabhail a-steach tuigse air adhbhar nan

gniomhan agus am buntanas ri rudan eile

ionnsachadh co-obrachail agus neo-eisimeileach

e a bhith gu tric a’ déanamh cheanglaichean tar-churraicealam, gus am bi bun-bheachdan agus sgilean air an
toirt air adhart gu ire nas motha le bhith gan cur an céill ann an co-theacsan iomchaidh eadar-dhealaichte

e a bhith ag ardachadh uidh agus tlachd ann an aireamhachd.

Bidh luchd-teagaisg a’ planadh airson sgilean aireamhachd bunaiteach chloinne a stéidheachadh agus a
dhaingneachadh, a’ cleachdadh dhoighean beothail agus eadar-obrachail, airson gum faigh clann tuigse sheasmhach
mu aireamhan. Tro leithid sin a dhoighean, bidh am misneachd a’ fas ann an cuimhneachadh agus ann a bhith &’
cleachdadh cheangalan aireamhan ri fiosrachadh iomadachaidh, ann an tuigse air luach-aite, agus ann an cur an ceill
ro-innleachdan obair-cinn. Bidh luchd-teagaisg a’ daingneachadh nan sgilean sin gu cunbhalach tro shaoghal foghlaim
gach paiste agus gach neach og.

Ciamar a dh’ardaicheas mi adhartas ann an leasachadh sgilean aireamhachd chloinne agus
dhaoine 6ga? Ciamar a bhios fios agam dé na sgilean aireamhachaidh a bu choir dhomh a
leasachadh agus gu bheil iad aig ire fhreagarrach?

Ni clann agus daoine dga an t-adhartas as fhearr ann an aireamhachd tro bhith a’ cur rin edlas air na priomh bhun-
bheachdan mean air mhean agus a bhith a’ cur an sgilean gu feum ann an co-theacsan ura. Tha puingean
ionnsachaidh bunaiteach co-cheangailte ri na ‘slighean adhartais’ sin: tha iad a’ toirt cothrom do luchd-teagaisg a bhith
a’ faicinn adhartas ann an tuigse paiste no neach 0g agus na h-ath cheuman a ghabhas aite. Tha e deatamach gum bi
luchd-teagaisg ag obair comhla airson cur ris an an tuigse choitcheann aca air adhartas.

Chan eil criochan air a chur air adhartas anns na h-aithrisean edlasan agus bhuilean, airson gum faod clann agus
daoine oga uile a bhith a’ faighinn dubhlan aig ire threagarrach. Cuidichidh co-obrachadh gus déanamh cinnteach gu
bheil aonta ann a thaobh nan irean a thathas a’ stileachadh agus a thaobh dé tha ann an ionnsachadh agus teagasg
aireamhachd mhath.

Tha e cudromach a bhith a’ planadh comhla airson na co-theacsan sam bi clann agus daocine dga ag ionnsachadh is
a’ cur an sgilean aireamhachd gu feum. Feumaidh clann agus daoine 0ga cothroman air diofar sgilean aireamhachd,
bho na diofar shlighean adhartais, a thoirt comhla ann an doighean eadar-dhealaichte. Tha ionnsachadh aig ire ard an
crochadh air a bhith a’ faighinn co-chothromachadh freagarrach eadar a bhith a’ togail fiosrachadh feumail agus a
bhith ga fhighe a-steach agus ga chur an gniomh ann an co-theacsan a tha an da chuid cumanta agus mac-
meanmnach.

A bheil sinn a’ suileachadh barrachd ann an aireamhachd?

Tha na tha sinn a’ stileachadh a thaobh aireamhachd dha-riribh nas airde na bha. Tha seo air sgath 's gu bheilear a’
faicinn gun teagamh sam bith gum feum sinn irean coileanaidh ann an aireamhachd a thogail, agus an cumail suas tro
ionnsachadh fad-beatha. Tha moran dhuthchannan eile ag ardachadh an irean coileanaidh ann an aireamhachd an
cloinne, an daoine 0ga agus an sluaigh san fharsaingeachd. Tha feum aig Alba air obrachadh aig an ire as airde, agus
mar sin tha e cudromach comasan aireamhachd ardachadh airson math gach neach fa leth agus cuideachadh le
soirbheachadh ar duthcha.

Airson taic a chur ri seo, bu choir do edlasan agus bhuilean gun chriochan déanamh cinnteach gu bheil daoine 6ga @’
faighinn dubhlan aig ire fhreagarrach agus a’ faighinn cothrom air adhartas a dhéanamh aig astar a thathar a’ meas
freagarrach. Tha an inbhe coileanaidh aig a’ cheathramh ire air a dealbhadh gus a bhith dluth air ire 4 den SCQF-.

Tha am paipear seo agus na h-edlasan agus builean ann an aireamhachd a’ toirt aithris shoilleir air na h-amasan a
chuidicheas luchd-cleachdaidh uile ann a bhith a’ gabhail gu misneachail ris an dleastanas chudromach a tha oirnn
uile a thaobh sgilean aireamhachd ar cloinne agus ar daoine 0ga a thoirt air adhart.

Co ris atha measadh aireamhachd coltach?
(Tha an earrann seo a’ dol leis @' chomhairle airson matamataig agus aireamhachd.)

On tha aireamhachd na uallach air an luchd-obrach uile, agus seach gu bheil aireamhachd cudromach thar gach pairt
de dh’ionnsachadh neach 6g, bu choir don luchd-obrach uile a bhith soilleir mu an dleastanasan agus mun uallaichean
a thaobh measadh aireamhachd. Bidh measadh aireamhachd a’ cuimseachadh air cho comasach s a tha clann agus
daoine oga air obrachadh le aireamhan agus le data, agus cho math 's as urrainn dhaibh an cur gu feum nan
ionnsachadh agus nam beatha, a’ gabhail a-steach ullachadh airson obair san am ri teachd. Bho na trath
bhliadhnaichean chun nan irean as airde, agus gu h-araidh aig amannan gluasad eadar irean foghlaim, tha e fior
chudromach gum bi dealbh shoilleir ann den adhartas a tha gach paiste agus neach 0g a’ déanamh thar gach roinn de
dh’aireamhachd, gus am faodar tuilleadh ionnsachaidh a phlanadh no dith adhartais a chur ceart.

Faodaidh luchd-teagaisg dearbhadh a thional air adhartas mar phairt den ionnsachadh bho latha gu latha anns na
clasaichean matamataig agus thar a’ churraicealaim. Bidh cleachdadh ghniomhan measaidh sonraichte cudromach
ann a bhith a’ measadh adhartas aig priomh irean ionnsachaidh. Chithear adhartas chloinne agus dhaoine 6ga nan
sgilean ann a bhith a’ cleachdadh aireamhan airson ceistean a fhreagairt, ann an sgrudadh air fiosrachadh agus ann
a bhith a’ déanamh cho-dhunaidhean fiosraichte, steidhichte air aireamhachadh. Bu choir do dhoighean-obrach ann
am measadh a bhith a’ comharrachadh na h-ire gun urrainn clann agus daoine 6ga na sgilean sin a chur an gniomh
nan ionnsachadh sa chlas agus air taobh a-muigh an t-sedmair-teagaisg, nham beatha laitheil agus ann an ullachadh
airson saoghal na h-obrach.

Mar a bhios clann agus daoine 6ga a’ togail mean air mhean air na bun-bheachdan agus air na sgilean a tha anns na
h-edlasan agus builean, bidh iad a’ sealltainn an comais agus am misneachd ann a bhith gan cur an gniomh ann an
diofar dhoighean. Mar eisimpleir:

¢ Anurrainn dhaibh an smuaintean a mhineachadh airson sealltainn gu bheil iad a’ tuigsinn phroiseasan agus
bhun-bheachdan aireamhachd?

e Abheiliad a’ toirt air adhart, ann an doigh chinnteach, an raon de sgilean agus chomasan a tha air am
mineachadh anns na h-eolasan agus builean? Nuair a bhios iad gan cur an sas ann an ceistean, a bheil iad
comasach air tarraing air sgilean agus air bun-bheachdan a dh’ionnsaich iad roimhe?

¢ Nuair a bhios iad a’ deiligeadh ri ceistean ann an co-theacsan air nach eil iad edlach, an urrainn dhaibh na
sgilean agus na bun-bheachdan a tha a’ freagairt air a’ cheist aithneachadh le misneachd? A bheil iad
comasach air an sgilean a chur an gniomh gu mionaideach nuair a tha iad ag obair leotha fhéin agus comhla
ri daoine eile, agus an urrainn dhaibh an uair sin am freagairtean a mheasadh?

e A bheil iad nas tuigsiche mu ionmhas pearsanta?

e A bheil iad comasach air data a luachadh airson co-dhunaidhean fiosraichte a dhéanamh?

e A bheil iad comasach air a dhol an sas ann, agus air crioch a chur air, gniomhan obrach agus dleastanasan
sonraichte?

Tha measadh aireamhachd thar-ionnsachaidh, an taobh a-staigh agus an taobh a-muigh an
t-sedOmair-teagaisg, a’ tairgsinn chothroman dhan chloinn agus do dhaoine 6ga an sgilean a chleachdadh agus a
leudachadh, mar eisimpleir an taobh a-staigh obair iomairt, rannsachaidhean soisealta, teicneolasan agus saidheans.

